Հիմնավորում
«Հայաստանի Հանրապետության կառավարության  2005 թվականի մարտի 24-ի N 400-Ն որոշման մեջ փոփոխություններ եւ լրացումներ կատարելու մասին» ՀՀ կառավարության որոշման նախագծի ընդունման
1.Իրավական ակտի անհրաժեշտությունը (նպատակը)

Վերոհիշյալ որոշման անհրաժեշտությունը պայմանավորված է ՀՀ-ում նոր միջուկային տեղակայանքի կառուցմամբ, որը կարգավորող նոր պահանջներ է նախատեսում  միջուկային տեղակայանքների շահագործման համար:

1.1 Կարգավորման հարաբերությունների  ներկա վիճակը եւ առկա խնդիրները
ՀՀ կառավարության 2005 թվականի մարտի 24-ի N 400-Ն որոշումը մշակվել եւ ուժի մեջ է մտել հաշվի առնելով միայն գործող ատոմակայանի շահագործման հետ կապված հարաբերությունների կարգավորման դրույթները: 

 Նոր ատոմակայանի կառուցումը հրամայական է դարձնում վերոհիշյալ որոշման մեջ լրացումներն ու փոփոխությունները կատարելը:  Միջուկային նոր տեղակայանքի շահագործման հետ կապված շահագործող կազմակերպության կողմից շահագործման լիցենզիա ստանալու համար ներկայացվող փաստաթղթերի փաթեթի նկատմամբ սահմանվում են նոր պահանջներ ու պայմաններ, ապահովելու  ատոմակայանի անվտանգ շահագործումը: 

1.2. Առկա խնդիրների առաջարկվող լուծումները 

Փոփոխություններ են կատարվելու լիցենզիայի գործողության ժամկետի հետ կապված, մասնավորոպես՝ ՀՀ կառավարության վերոհիշյալ որոշմամբ սահմանված է, որ միջուկային տեղակայանքի՝ ատոմային էլեկտրակայանի շահագործման լիցենզիան տրվում է 10 տարի ժամկետով, որը կիրառելի չէ նոր կառուցվող ատոմակայանի համար. այստեղ տարբերակված մոտեցում պիտի կիրառվի: Նմանատիպ փոփոխություններով ու լրացումներով միջուկային տեղակայանքների շահագործման լիցենզավորման կարգը հնարավորություն կտա կարգավորել գործող ատոմակայանի եւ նոր կառուցվող ատոմակայանների շահագործման լիցենզավորման հետ կապված հարաբերությունները:

2. Կարգավորման առարկան 

 Առաջարկվող փոփոխություններն ու լրացումները միջուկային տեղակայանքների շահագործման լիցենզավորման գործընթացում անվտանգության նոր մոտեցումներ կնախատեսեն:

3. Իրավական ակտի կիրառման արդյունքում ակնկալվող արդյունքը
Որոշման կիրառման դեպքում կապահովվի նոր միջուկային տեղակայանքի շահագործման համապատասխանեցումը Ատոմային էներգիայի միջազգային գործակալության անվտանգության պահանջներին:
Տեղեկանք
«Հայաստանի Հանրապետության կառավարության  2005 թվականի մարտի 24-ի N 400-Ն որոշման մեջ փոփոխություններ եւ լրացումներ կատարելու մասին» ՀՀ կառավարության որոշման ընդունման դեպքում պետական բյուջեում ծախսերի եւ եկամուտների էական ավելացումների կամ նվազեցումների մասին
Վերոհիշյալ որոշման ընդունմամբ պետական բյուջեի եկամուտներում եվ ծախսերում փոփոխություններ չեն նախատեսվում, ինչպես նաեւ լրացուցիչ ֆինանսական միջոցներ չեն պահանջվում:

Տեղեկանք
« Հայաստանի Հանրապետության կառավարության  2005 թվականի մարտի 24-ի  400-Ն որոշման մեջ փոփոխություններ եւ լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման  վերաբերյալ
Վերոհիշյալ որոշման  ընդունմամբ այլ իրավական ակտերի ընդունում կամ այլ իրավական ակտերի փոփոխություն չի նախատեսվում:
Տեղեկանք

« Հայաստանի Հանրապետության կառավարության  2005 թվականի մարտի 24-ի N 400-Ն որոշման մեջ փոփոխություններ եւ լրացումներ կատարելու մասին» ՀՀ կառավարության որոշման նախագծմանը եւ քննարկմանը հասարակության մասնակցության մասին
Հասարակությունը ՀՀ կառավարության վերոհիշյալ որոշման նախագծին իրազեկվել է ՀՀ ԿԱ միջուկային անվտանգության կարգավորման պետական կոմիտեի ինտերնետային կայքի՝ www.anra.am միջոցով:
